
ᐱᓕᕆᐊᖃᕈᒪᓂᕐᒧᑦ ᑐᒃᓯᕋᐅᑎ ᐱᖃᑖᓄᑦ (2nd) ᐋᖅᑭᒋᐊᕈᑎᒥᒃ ᕼᐋᒻᓚᑦᑯᖏᑕ ᐃᒡᓗᓕᖕᒥ ᐃᒪᕐᒧᑦ 
ᓚᐃᓴᓐᓯᖓᓂᒃ ᓈᓴᐅᑎᖓ (# 3BM-IGL1520-Type B).  

ᐸᐱᐊᔅ ᕈᐊᐃ, ᐃᖅᑲᓇᐃᔮᖓᑕ ᑕᐃᒎᓯᖓ (M.A.Sc., P.Eng.,MPE), ᓄᓇᕗᑦ ᒐᕙᒪᒃᑯᖏᓐᓂ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ; ᖃᕋᓴᐅᔭᒃᑰᕈᑖ: broy@gov.nu.ca 

ᑖᒃᑯᐊ ᕼᐋᒻᓚᑦᑯᖏᑦ ᐃᒡᓗᓕᖕᒥ ᐅᖓᓯᖕᓂᖃᖅᑐᖅ (69°23’) ᓂᒋᐊᓂ ᐊᒻᒪ (81°46’) ᐊᑭᓐᓇᖓᓂ ᐃᒡᓗᓕᖕᒥ ᕿᑭᖅᑕᒥ 
ᐅᖓᓯᖕᓂᖓ ᑕᕝᕙᙵᑦ ᐊᒥᑦᑑᑉ ᑕᕆᐅᖓᓂᑦ ᑕᒫᓂ ᕿᑭᖅᑕᓂᕐᒥᐅᓂ. ᒫᓐᓇ ᐃᓄᖏᑕ ᐊᒥᓲᓂᖏᑦ 1,811-ᖑᔪᑦ. 
ᑖᒃᑯᐊ ᕼᐋᒻᓚᑦᖓ ᓄᑖᒥᒃ (Type B)-ᒥᒃ ᐃᒪᕐᒧᑦ ᓚᐃᓴᓐᓯᖃᖅᐳᑦ ᓈᓴᐅᑎᓕᖕᒥᒃ (# 3BM-IGL 1520) ᐊᑐᕈᓐᓇᖅᖢᓂ 

ᒫᔾᔨ 31, 2015-ᒥᑦ ᒫᔾᔨ 30, 2020-ᒧᑦ ᑎᑭᓪᓗᒍ ᐃᓚᓕᐅᔾᔨᓯᒪᕗᖅ ᐱᔪᓐᓇᖅᑎᑕᐅᓪᓗᑎᒃ ᐃᒪᕐᒥᒃ (81,208 cubic 

meters)-ᒥ ᐊᖏᓂᖃᖅᑐᒥᒃ ᐃᒥᖅᑕᕐᕕᖓᓂᑦ ᐊᒻᒪᑦᑕᐅᖅ ᑎᑭᓪᓗᒍ ᐃᓱᐊᓄᑦ ᐊᖏᓂᖓᑕ ᐃᒪᐅᑉ (299 cubic meters)-

ᒥᒃ ᐅᓪᓗᕐᒧᑦ ᐊᑕᐅᓯᕐᒧᑦ. ᑖᒃᑯᐊ ᓄᓇᓖᑦ ᐃᒪᖃᕐᕕᖓᑦ ᐊᑎᖃᖅᐳᖅ (South Lake)-ᒥᒃ ᑕᓯᖅ (ᐃᒪᖃᕐᕕᖓᑦ), ᑖᓐᓇᓗ 2 
kilometer)-ᒥᒃ ᑕᑭᓂᖃᕐᖢᓂ ᓱᓪᓗᓕᒃ ᑕᕝᕙᙵᑦ ᐃᒥᖅᑕᕐᕕᖕᒥᑦ ᐃᒪᕐᒥᒃ ᐃᒪᖃᐅᑎᒧᐊᖅᓯᕙᓪᓕᐊᕙᒃᖢᓂ 
ᐃᒥᖅᑕᐅᑎᒥᑦ ᐃᒻᒥᖅᓯᕝᕕᐅᕙᒃᑐᒧᑦ ᑖᓐᓇᓗ ᐃᓂᖃᕐᖢᓂ ᑕᓯᐅᑉ ᓴᓂᐊᓂ.  

ᑖᓐᓇ (South Lake) ᑕᓯᖅ ᐃᒪᖃᐅᑎᒋᔭᐅᓚᐅᑲᒃᑐᖅ ᓄᓇᓕᖕᓂᑦ ᐅᖓᓯᖕᓂᖃᖅᖢᓂᓗ (9 km)-ᓗᐊᒥᒃ ᑕᕝᕙᙵᑦ 
ᓄᓇᓕᖕᓂᑦ. ᐃᒪᖅ ᐱᔭᐅᖃᑦᑕᖅᑐᖅ ᑕᕝᕙᙵᑦ (South Lake) ᑐᓯᕐᒥᑦ ᐊᐅᔭᑕᒫᑦ ᐃᒻᒥᖅᑕᐅᓇᓱᒧᑦ ᐃᒥᖅᑕᕐᕕᖓᑦ. 
ᐃᒪᕐᒥᒃ ᐱᕙᓪᓕᐊᖏᓐᓇᕈᓐᓇᖏᒻᒪᑕ ᐊᒥᓱᐃᕐᓗᑎᒃ ᐊᕐᕌᒍᒥ ᖃᔅᓯᒐᓴᖕᓂᒃ ᐱᔾᔪᑎᖃᕐᖢᑎᒃ ᐅᑯᐊ ᐱᔾᔪᑕᐅᖃᑕᐅᓪᓗᑎᒃ: 

 (South Lake) ᑕᓯᖅ ᖁᐊᖃᑦᑕᕐᒪᑦ ᐃᖅᑲᖓᓄᓕᒫᑲᓴᒃ ᐅᑭᐅᒃᑯᑦ 
 ᑖᓐᓇ ᑕᓯᖅ ᐃᓛᓐᓂᑦ ᐊᓂᕐᓂᖃᕐᓇᖅᑐᖃᙱᓗᐊᓕᓲᖑᖕᒪᑦ ᐅᑭᐅᒃᑯᑦ ᑕᖅᑭᒐᓴᖕᓄᑦ 
 ᐃᒥᖅᑕᕐᕕᒋᑲᑕᒋᐊᒃᓴᖅ ᐅᖓᓯᓗᐊᖅᖢᓂ  

 ᐅᑭᐅᒃᑯᑦ ᐊᖅᑯᑎᖓ ᓴᓇᔭᐅᖃᑦᑕᕆᐊᒃᓴᖅ ᐊᑭᑐᔫᓪᓗᓂ.  

ᑕᒪᒃᑯᓂᖓ ᐱᔾᔪᑎᖃᖅᖢᑎᒃ ᑖᓐᓇ ᐃᒻᒥᖅᑕᐅᕝᕕᒃ ᓴᓇᔭᐅᓚᐅᖅᑐᖅ ᐊᕐᕌᒎᑉ 1970 ᓄᙳᕈᔪᐊᓂ ᒥᑭᓪᖢᓂ 
ᑕᓯᓕᐊᖑᔪᖅ. ᐅᑭᐅᓕᒫᖅ ᐃᒪᖃᕈᑎᒋᖃᑦᑕᕐᓂᐊᖅᑕᖓᑦ ᐊᖏᓕᒋᐊᑦᑕᐅᓚᐅᖅᑐᖅ ᐊᖏᔪᐊᓗᖕᒥᒃ ᐃᓗᑦᑐᖅᑎᕆᓪᓗᑎᒃ 
ᐃᒪᖃᕈᓐᓇᕐᓂᖅᓴᐅᖁᓪᓗᒍ 1993-ᒥ ᐊᒻᒪᓗ 1998-ᒥ. ᑖᓐᓇ ᐃᒥᖅᑕᕐᕕᒃ ᐊᑐᒐᒃᓴᐅᓕᖅᑎᑕᐅᕙᒃᑐᖅ ᐊᕐᕌᒍ 
ᐊᑕᐅᓯᐊᖅᖢᒍ ᐃᒪᕐᒥᒃ ᒥᓪᓗᐊᖅᖢᓂ (South Lake) ᑕᓯᕐᒥᑦ (2 km)-ᒥᒃ ᐅᖓᓯᖕᓂᖃᖅᑐᒥᑦ ᓄᓇᐅᑉ ᕐᑳᖓᒍᑦ 
ᓱᓪᓗᓕᒃᑯᑦ. ᑖᓐᓇ ᒫᓐᓇ ᐃᒪᖃᕐᕕᐅᔪᖅ ᐃᒥᖅᑕᕐᕕᒃ ᐊᖏᓂᖃᖅᑐᖅ (79,000 cubic meters)-ᒥᒃ. 

ᔫᓂ 2015-ᖑᑎᓪᓗᒍ, ᑖᒃᑯᐊ ᕼᐋᒻᓚᑦᑯᑦ ᐃᒪᖃᕈᓐᓃᓗᐊᕈᔾᔨᓚᐅᖅᓯᒪᕗᑦ ᐃᒥᖅᑕᕐᕕᖓᓂ. ᑕᐃᒪᐃᓚᐅᕐᓂᖓᓄᑦ, 
ᑐᐊᕕᕐᓇᖅᑐᖅᓯᐅᑎᑖᓚᐅᖅᐳᑦ ᐃᓚᒋᔭᐅᓪᓗᓂ ᐊᑐᓕᖅᑎᑦᑎᓂᖓᑦ ᐃᒪᖃᐅᑎᒃᓴᒃᑲᓐᓂᕐᒥᒃ. ᑖᓐᓇ ᐃᒪᖅ (South Lake) 

ᑕᓯᕐᒥᙶᖅᑐᖅ ᐃᒪᑦᑎᐊᕙᐅᖏᓐᓂᕋᖅᑕᐅᓚᐅᖅᓯᒪᖕᒪᑦ ᓄᓇᕗᑦ ᒐᕙᒪᒃᑯᖏᑕ ᐋᓐᓂᐊᖃᖅᑕᐃᓕᔪᓕᕆᔨᒃᑯᖏᓐᓂᑦ 
ᑕᒪᓐᓇ ᐱᔾᔪᑕᐅᓚᐅᖅᑐᖅ ᐊᓂᕐᓂᕐᖃᕐᓇᖅᑐᖃᖏᓗᐊᕐᓂᖓ ᐃᒪᐅᑉ. ᑕᐃᒪᐃᓕᖓᑎᓪᓗᒋᑦ ᑕᐃᔅᓱᒪᓂ, ᑕᐃᓐᓇ (Fish 

Lake) ᐃᖃᓗᓕᑯᓗᒃ ᑕᓯᖅ ᐃᒪᖃᕈᓐᓇᕈᑎᒃᓴᕆᔭᐅᓚᐅᖅᑐᖅ. ᓱᓪᓗᓕᑯᑖᒃ ᓂᐅᕕᐊᖑᓚᐅᖅᑐᖅ ᓇᒃᓯᐅᑎᔭᐅᓪᓗᓂᓗ 
ᓄᓇᓕᖕᓄᑦ ᐊᑐᓚᐅᑲᖕᓂᐊᖅᑐᒥᒡᓗ ᒥᓪᓗᐊᖅᑎᑦᑎᔾᔪᑎᒥᒃ ᐋᖅᑭᒃᓯᓪᓗᑎᒃ (Fish Lake) ᐃᖃᓗᓕᑯᓗᖕᒧᑦ ᑕᓯᕐᒧᑦ. ᑖᓐᓇ 
(Fish Lake) ᐃᖃᓗᓕᑯᓗᒃ (27 km)-ᒥᒃ ᐅᖓᓯᖕᓂᖃᖅᑐᖅ ᐃᒥᖅᑕᕐᕕᖕᒧᑦ. ᐃᒪᖅ ᒥᓪᓗᐊᖅᑕᐅᓚᐅᖅᑐᖅ 
ᐃᖃᓗᓕᑯᓗᖕᒥᑦ, ᐃᒥᖅᑕᐅᑎ ᓄᓇᓯᐅᑎ ᐃᒻᒥᖅᑕᐅᓪᓗᓂ ᐃᖃᓗᓕᑯᓗᖕᒥᑦ, ᑕᐃᑯᖓᓗ ᐃᒥᖅᑕᕐᕕᖕᒧᑦ ᑯᕕᔭᐅᓪᓗᓂ 

ᑕᐃᒪᐃᓕᐅᓚᐅᖅᑐᑦ ᑭᓯᐊᓂ ᕼᐋᒻᓚᑦᖏᑦ ᐃᒪᖃᑦᑎᐊᕈᓐᓇᖅᓯᖕᒪᑕ ᑕᐃᖕᓇ (South Lake) ᑕᓯᖅ 
ᖃᐅᔨᓴᖅᑕᐅᓇᓱᖕᓂᖓᓂ ᐊᑐᕈᓐᓇᖅᓯᓇᓱᖕᓂᖓᓂ ᐃᒥᖅᑕᕐᕕᒃ ᐃᒻᒥᖅᑕᐅᔪᓐᓇᖁᓪᓗᒍ. 

ᑖᓐᓇ ᐱᓕᕆᐊᖑᔪᒪᓂᕐᒧᑦ ᑐᒃᓯᕋᐅᑕᐅᔪᖅ ᓄᑖᕈᕆᐊᖅᑕᐅᖁᔭᐅᓪᓗᓂ ᐃᒪᕐᒧᑦ ᓚᐃᓴᓐᓯᖓ ᓈᓴᐅᑎᓕᕐ (#3BM-IGL 

1520)-ᒥᒃ ᐅᑯᓂᖓ ᐱᔾᔪᑎᖃᖅᖢᑎᒃ: 

1. ᐊᖏᓕᒋᐊᖅᑕᐅᓗᓂ ᒫᓐᓇ ᐊᑐᖅᑐᖅ ᐃᒥᖅᑕᕐᕕᒃ 
2. ᓴᓇᓗᑎᒃ ᓄᑖᒥᒃ ᐊᖅᑯᑎᒃᓴᖓᓂᒃ ᐃᒪᐅᑉ ᑕᐃᑲᙶᖅᑐᒥᒃ (South Lake) ᑕᓯᕐᒥᑦ ᐃᒥᖅᑕᕐᕕᖕᒧᑦ ᐊᒻᒪ 

ᐃᒥᖅᑕᐅᑎᒧᑦ ᓄᓇᓯᐅᑎᒧᑦ ᐃᒻᒥᕐᓱᐃᕝᕕᖕᒥᒃ ᓄᑖᒥᒃ 
3. ᐃᓚᒋᔭᐅᓗᓂ (Fish Lake) ᐃᖃᓗᓕᑯᓗᒃ ᐃᒪᖅᑖᕐᕕᐅᔪᓐᓇᕐᓗᓂ 

1. ᐊᖏᓕᒋᐊᖅᑕᐅᓂᖓ ᐃᒥᖅᑕᕐᕕᐅᑉ  

ᑲᒪᒋᔭᐅᑎᓪᓗᒋᑦ ᐃᒪᐃᕈᑎᓯᒪᕈᔪᖕᓂᕐᒧᑦ ᐅᓗᕆᐊᓇᑐᐃᓐᓇᕆᐊᖃᕐᒪᖔᑦ ᖃᐅᔨᓴᖅᑐᖃᓚᐅᖅᒪᑕ ᑖᒃᑯᓇᙵᑦ 
ᐅᖃᐅᔾᔪᐃᔨᒥᒃ (exp Services Inc.)-ᑯᓐᓂᑦ ᑐᑭᓯᓇᓱᒃᖢᑎᒃ ᐃᒥᖅᑕᕐᕕᐅᑉ ᐊᑐᖅᑕᐅᓂᐊᖅᑎᓪᓗᒍ ᐅᑭᐅᓕᒫᖅ ᐱᔭᕆᐊᓖᑦ 
ᑲᒪᒋᔭᐅᒐᓗᐊᕐᒪᖔᑕ ᕼᐋᒻᓚᑦᑯᖏᓐᓂᑦ. ᑕᐃᓐᓇ ᑭᕕᑎᑦᑎᓯᒪᓪᓗᑎᒃ ᖃᐅᔨᓴᕈᑕᐅᓚᐅᖅᑐᖅ ᐃᓚᒋᔭᐅᓪᓗᓂ 
ᐅᓗᕆᐊᓇᖅᑐᖃᙱᒃᑲᓗᐊᕐᒪᖔᑦ ᐋᖅᑭᒃᓯᒪᓚᐅᕐᒪᑦ ᖃᓄᑎᒋᒃ ᐃᒪᖅᑐᕐᒪᖔᑕ ᓄᓇᓖᑦ ᐱᒋᐊᕐᓯᒪᓪᓗᓂ 2014-ᒥᓂᑦ 
ᓇᓗᓇᐃᖅᑕᐅᓚᐅᕐᒪᑦ ᐃᒪᖅ ᒥᑭᑦᑐᑯᓘᓕᕐᓂᐊᕐᓂᖓᓂᒃ ᔫᓂ 2016-ᒥ. ᑖᓐᓇ ᐃᒫᓄᐊᖅᑕᐅᓯᒪᔪᖅ ᖃᐅᔨᓴᕐᓂᕐᒧᑦ 
ᖃᓄᖅ ᐃᒪᖅᑐᖅᑎᒌᖕᒪᖔᑕ ᖃᐅᔨᓴᕈᑕᐅᓚᐅᖏᑦᑐᖅ ᐊᓯᐊᒍᑦ ᐃᒻᒥᖅᓱᐃᕝᕕᐅᓚᐅᖏᑦᑐᖅ ᐃᒥᖅᑕᖅᑎᓄᑦ 
ᐃᒻᒥᖅᓯᕝᕕᐊᑕ ᐊᓯᐊᒍᑦ ᑭᓯᐊᓂᓕᑦᑕᐅᖅ ᑖᒃᑯᐊ ᕼᐋᒻᓚᑦᑯᑦ ᐊᑐᖅᐸᒃᑭᕗᑦ ᐃᒥᖅᑕᕐᕕᖕᒥᑦ ᐃᒪᕐᒥᒃ 
ᐳᔫᕈᓐᓃᖅᐹᓪᓕᖅᑎᑦᑎᓇᓱᖕᓂᕐᒧᑦ ᐊᒻᒪᓗ ᖃᑦᑎᕆᓇᓱᖕᓂᕐᒧᑦ. ᑖᓐᓇ ᐅᓂᒃᑳᖑᔪᖅ ᐱᔭᕇᕈᑎᖃᓚᐅᖅᐳᖅ ᑕᐃᓐᓇ 
ᐃᒥᖅᑕᕐᕕᒃ ᑕᑕᑕᐅᑦᑎᐊᕈᓂ ᕼᐋᒻᓚᒃᑯᖏᓐᓄᑦ ᓈᒻᒪᐅᕿᓪᓗᐊᖅᑐᖅ ᐃᒪᖃᕈᑎᒋᔭᕆᐊᖃᖅᑕᖓᓐᓂᒃ ᐊᕐᕌᒍᑦ 
2015/2016 ᐅᑭᐅᖓᓂ, ᑭᓯᐊᓂ ᐃᒥᖅᑕᖅᓯᓗᐊᖅᑕᐃᓕᖕᒥᓗᑎᒃ. ᑭᓯᐊᓂᑦᑕᐅᖅ, ᖃᐅᔨᓴᖅᑕᐅᓂᒃᑯᑦ 
ᓇᓗᓇᐃᖅᓯᔾᔪᑏᑦ ᓈᒻᒪᓪᓚᕆᒍᓐᓇᖏᓐᓂᖏᓐᓄᑦ ᑕᐃᔅᓱᒧᖓ ᐃᒫᓃᑎᑕᐅᔪᒧᑦ ᖃᐅᔨᓴᕈᑎᒧᑦ ᐃᒥᖅᑕᕐᕕᖕᒥ, ᒪᓕᒃᖢᑎᒃ 
ᐋᖅᑭᒃᓯᒪᓂᕆᔭᖓᓂᒃ ᖃᐅᔨᓴᕐᓂᒃᑯᑦ ᑕᐃᒪᐃᓐᓂᐊᕋᓱᒋᓐᓈᓂᒃᑯᓪᓗ, ᑖᒃᑯᐊ ᕼᐋᒻᓚᑦᑯᑦ ᐅᓗᕆᐊᓇᖅᑐᒦᑉᐳᑦ 
ᐱᒪᐃᕈᑎᑐᐃᓐᓇᕆᐊᖃᕆᐊᒃᓴᖅ ᐊᕐᕌᒍᓂ ᑖᒃᑯᓇᓂ 2015/2016-ᒥ ᐅᑭᐅᖑᓂᖓᓂ. ᑖᓐᓇ ᐅᓂᒃᑳᓕᐊᖑᓯᒪᔪᖅ 
ᐅᑲᖅᓯᒪᓂᖃᕐᒪᑦ ᑕᐃᓐᓇ ᐃᒥᖅᑕᕐᕕᒃ ᐃᓱᓕᓯᒪᑦᑎᐊᕐᒪᑦ ᐃᒪᖃᕈᓐᓇᕐᓂᕐᒥᓄᑦ ᕼᐋᒻᒪᓚᖏᓐᓄᑦ.  

ᒪᓕᒃᖢᑎᒃ ᖃᓄᐃᓕᖓᓂᖏᓐᓂᒃ ᖃᐅᔨᓴᑦᑕᐅᔾᔪᑎᓂᒃ ᐅᓗᕆᐊᓇᖅᑐᒦᖏᒃᑲᓗᐊᕐᒪᖔᑕ ᑖᒃᑯᐊ ᓄᓇᓕᖕᓂ 
ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS)-ᑯᑦ ᑖᔅᓱᒥᖓ ᐅᖃᐅᔾᔪᐃᔨᒥᒃ ᑎᓕᓯᓚᐅᖅᐳᑦ ᐋᖅᑭᒃᓯᖁᔨᓪᓗᑎᒃ 
ᐋᖅᑭᒃᓱᐃᓂᐅᓂᐊᖅᑐᒥᒃ ᐊᖏᓕᒋᐊᖅᑕᐅᔪᓐᓇᖁᓪᓗᒍ ᐃᒥᖅᑕᕐᕕᒃ. ᑖᓐᓇ ᐊᖏᓕᒋᐊᖅᑕᐅᓂᕆᓇᔭᖅᑕᖓ 
ᑭᒡᓕᑦᑎᐊᖓᓄᑦ ᑕᓯᐅᑉ ᑎᑭᓐᓇᔭᕐᒪᑦ ᑕᒪᓐᓇᓗ ᓱᓪᓗᓕᐅᑉ ᐊᑦᑎᒃᓯᒋᐊᖅᑕᐅᓂᖓ ᐃᒻᒥᖅᓱᕐᕕᖓᑕ ᐊᒻᒪᓗ 
ᐳᒃᖠᒋᐊᕐᓗᓂ ᐃᒻᒥᖅᓱᐃᕝᕕᐅᑉ ᖁᓛ ᐊᖏᓂᖃᕐᑐᖅ (102,800 m3)-ᒥᒃ ᐅᑭᐅᕐᒧᑦ ᐃᒪᖃᕈᓐᓇᐅᑎ. ᑖᓐᓇ 
ᐃᒪᖃᕈᓐᓇᕈᑕᐅᓇᔭᖅᑐᖅ (125 liters)-ᒥᒃ ᐃᓄᖕᒧᑦ ᐊᑕᐅᓯᕐᒧᑦ ᐅᓪᓗᕐᒧᑦ (lpcd) ᐃᓄᒋᐊᒃᑎᒋᔪᓄᑦ 2761-ᓂᒃ ᐃᓄᖕᓂᒃ 
ᐋᖅᑭᒡᓯᒪᓕᕐᓗᓂ 20-ᓄᑦ ᐊᕐᕌᒍᓄᑦ ᐊᑯᓂᐅᓂᖃᕐᓗᓂ.   

ᑕᐃᒃᑯᐊ ᐅᓗᕆᐊᓇᖅᑐᒦᖏᒃᑲᓗᐊᕐᒪᖔᑕ ᖃᐅᔨᓴᖅᑎᑦ ᖃᐅᔨᓴᓚᐅᕆᕗᑦ (South Lake) ᑕᓯᕐᒥᒃ 
ᐃᒪᖃᖅᑎᑦᑎᔪᓐᓇᕋᔭᕐᒪᖔᑦ ᐊᕐᕌᒍᓕᒫᒧᑦ ᑖᒃᑯᐊ ᕼᐋᒻᓚᑦᑯᑦ ᐃᒥᖅᑕᕐᕕᖓᓂᒃ. ᑖᒻᓇ (South lake) ᑐᓯᖅ 
ᓴᖑᓯᒪᓂᖃᕐᒪᑦ (213 ha)-ᒥᒃ ᕐᑳᖓᓗ (17 ha)-ᖑᓪᓗᓂ. ᐃᓱᒪᒋᓪᓗᒋᑦ ᐃᒻᒥᖅᐸᓪᓕᐊᓂᕆᕙᒃᑕᖓ ᒪᖁᒃᑐᒥᑦ ᐊᐳᑎᒥᓪᓗ 
ᐊᒻᒪᑦᑕᐅᖅ ᑎᒡᔪᖅᐸᓪᓕᐊᓂᕆᕙᒃᑕᖓ, ᑖᓐᓇ ᐃᒪᑦᑎᐊᕙᐅᓂᕆᓇᔭᖅᑕᖓᑕ ᐱᔭᐅᔪᓐᓇᕋᔭᕐᓂᖓ ᓄᓇᓕᖕᓄᑦ 

ᑕᐃᑲᙵᑦ (South Lake) ᑕᓯᕐᒥᑦ ᐊᖏᓂᖃᕐᒪᑦ (140,000m3)-ᒥᒃ ᐊᕐᕌᒍᒧᑦ ᑖᓐᓇ ᓈᒻᒪᒃᑐᖅ 20-ᓄᑦ ᐊᕐᕌᒍᓄᑦ 
ᐃᒪᖃᕈᓐᓇᕐᓂᐊᕐᓂᕐᒧᑦ ᓇᓚᐅᑦᑖᖅᑕᐅᓯᒪᓂᖓᓄᑦ. 

2. ᐃᒻᒥᕐᓱᐃᓂᕐᒧᑦ ᐊᖅᑯᑎᖓ ᐊᒻᒪᓗ ᐃᒥᖅᑕᐅᑎᒧᑦ ᓄᓇᓯᐅᑎᒧᑦ ᐃᒡᓗᑯᓗᐊ 

ᑖᓐᓇ ᒫᓐᓇ ᐃᒪᑦᑎᐊᕙᖃᕋᓱᖕᓂᕐᒧᑦ ᐊᑐᖅᑕᐅᔪᖅ ᐃᓚᔭᐅᕙᒃᖢᓂ (chlorine)-ᒥᒃ ᔮᕖᒃᓯᒥᒃ ᑖᔅᓱᒥᖓᑐᐊᕐᓗ. ᑕᐃᓐᓇ 
ᓄᑖᖅ ᐃᒥᖅᑕᐅᑎᒧᑦ ᐃᒻᒥᖅᓯᕝᕕᒃᓴᖅ ᐃᓪᓕᕆᓯᒪᓂᐊᖅᑐᖅ ᓱᕈᕈᔫᔾᔭᐃᒃᑯᑎᒥᒃ ᐊᖅᑯᑎᖓᒍᑦ ᐃᒪᐅᑉ ᐊᒻᒪᓗ (chlorine)-

ᒥᒃ ᔮᕖᒃᓯᒥᒃ ᐆᒪᔪᖃᖅᑕᐃᓕᓂᕐᒧᑦ. ᑖᓐᓇ ᒫᓐᓇ ᓱᓪᓗᓕᒃ ᐃᓕᓯᒪᔪᖅ ᐊᑐᕈᓐᓇᕐᓂᖓ ᐃᓱᓕᓪᓗᐊᓕᖅᑐᖅ ᐊᒥᓱᓂᒡᓗ 
ᐃᓛᖅᑐᕐᓂᖃᓕᖅᖢᓂ ᒫᓐᓇ ᐊᕐᕌᒎᔪᓂ. ᐊᓯᔾᔨᖅᑕᐅᒍᓂ ᓱᓪᓗᓕᒃ ᐃᒪᐅᑉ ᐊᖅᑯᑖ ᐃᒻᒥᖅᓱᐃᕙᓪᓕᐊᑦᑎᐊᕈᓐᓇᕋᔭᕐᒪᑦ 
ᓄᓇᓖᑦ ᐃᒥᖅᑕᕐᕕᖓᓂᒃ ᐊᑲᐅᓂᖅᓴᒃᑯᑦ.  

ᑖᔅᓱᒪ ᐋᕐᑭᒃᓯᒪᓂᐊᕐᓂᕆᔭᖓ ᓄᑖᑉ ᐃᒥᖅᑕᐅᑎᒧᑦ ᐃᒻᒥᖅᓱᐃᕝᕕᐅᑉ (2 km)-ᒥᒃ ᑕᑭᓂᖃᖅᖢᓂ ᓱᓪᓗᓕᒃ 
ᐃᒻᒥᖅᐸᓪᓕᐊᕝᕕᖓ ᐱᔭᕇᖅᑐᖅ ᐱᓕᕆᐊᒃᓴᐅᓂᖓᓗ ᓴᖅᑭᓯᒪᓕᖅᖢᓂ. ᑖᒃᑯᐊ ᓴᓇᔭᐅᓂᕆᓂᐊᖅᑕᖏᑦ ᐃᒪᕐᒥᒃ 
ᐊᑐᕐᓂᕐᒧᑦ ᐊᑭᖓᓄᑦ ᐊᓯᔾᔨᕈᑕᐅᔾᔮᖏᑦᑐᑦ. ᑖᓐᓇ ᓄᑖᖅ ᐃᒻᒥᖅᓲᑎᐅᓂᐊᖅᑐᖅ ᒥᒃᖠᒋᐊᕈᑕᐅᖔᑐᐃᓐᓇᕆᐊᖃᖅᐳᖅ 
ᐃᒪᕐᒧᑦ ᑕᐃᑲᙶᖃᑦᑕᖅᑐᒧᑦ (South Lake) ᑕᓯᖓᓂᑦ ᐃᒥᖅᑕᕐᕕᖕᒧᐊᖅᐸᓪᓕᐊᔪᖅ ᐃᕐᖓᕐᓂᖃᕈᓐᓃᕐᓂᐊᕐᓂᖓᓄᑦ 
ᐊᖅᑯᑖᒍᑦ.  

3. ᐃᖃᓗᓕᑯᓘᑉ ᑕᓯᐊ ᐃᒪᖅᑖᕐᕕᒃᑲᓐᓂᐅᔪᓐᓇᕐᓂᖓ  

ᑖᓐᓇᑦᑕᐅᖅ ᓄᓇᐅᑉ ᐃᒪᖏᓐᓂᒃ ᖃᐅᔨᓴᖅᑎᒧᑦ ᖃᐅᔨᓴᖅᑐᖃᓚᐅᕐᒥᖕᒪᑦ ᐃᖃᓗᓕᑯᓗᖕᒥᒃ (Fish Lake)-ᒥᒃ ᑖᓐᓇᓗ 
ᐃᒪᕆᔭᒃᓴᐅᓂᕋᖅᑕᐅᓚᐅᖅᖢᓂ. ᑕᐃᓐᓇ ᐃᒪᐅᕈᑎᓂᒃ (chemical)-ᓂᒃ ᖃᐅᔨᓴᖅᑎ ᐃᖃᓗᓕᑯᓗᖕᒥᒃ 
ᐃᓚᖃᖏᑦᑎᐊᕐᓗᒍ ᐱᐅᓂᖅᓴᐅᓂᕋᐃᓚᐅᕐᐳᖅ ᖃᓄᐃᒃᓴᖏᓪᖢᓂᓗ ᐃᖃᓗᓕᑯᓗᑦ (Fish Lake) ᑭᖑᓪᓕᐅᑎᓗᒍ 
ᐃᒪᕆᔪᓐᓇᖅᑕᖓᑦ ᓄᓇᓖᑦ. ᑖᓐᓇ ᐃᒪᕆᔭᐅᔪᓐᓇᖅᑐᖅ ᑐᐊᕕᕐᓇᖅᑐᒃᑯᑦ ᑭᓯᐊᓂ ᐱᔾᔪᑎᖃᖅᖢᑎᒃ ᐊᑯᓂᐊᓗᒃ 
ᐃᒥᖅᑕᖃᑦᑕᕋᔭᕐᒪᑕ ᐅᖓᓯᖕᓂᖓᓄᑦ, ᐃᖏᕐᕌᔅᓲᔭᕆᐊᖃᖅᖢᓂ ᐊᖅᑯᑎᖓᓗ ᓴᓇᑯᑖᒐ)ᖕᓂᕐᒧᑦ ᐊᑭᑐᓪᓗᓂ. 

 

 




